
Mga Benepisyo Para Sa Mga May Kapansanan

Ano Ang Seguro Para Sa Mga May
Kapansanan Ng Seguridad Sosyal
(Social Security Disability Insurance)?

Ang Seguridad Sosyal ay isang panlipunang
programa na nagkakaloob ng buwanang
benepisyo sa mga manggagawang hindi
makapagtrabaho dahil sa kanilang
kapansanan. Kailangang sadyang malubha
ang naturang kapansanan na humahadlang
sa pagtatrabaho ang isang tao sa loob ng
isang taon, o mahigit pa, o ito ay inaasahang
hahantong sa kanyang pagpanaw.

Ang halaga ng benepisyo na maaari mong
tanggapin ay batay sa halaga ng iyong
kinikita sa trabaho. Kung mas mataas ang
iyong kinikita, mas mataas rin ang iyong
buwanang benepisyo.

Kung nagkaroon ka ng kapansanan
bago umabot ng 24 na taong gulang,
karaniwang kinakailangan mo ng 6 na kredito
sa loob ng 3 taon bago ka nagkaroon ng
kapansanan.

Kung ikaw ay 24 hanggang 30 taong
gulang, karaniwang kinakailangan mo ng
kalahati ng lahat ng kredito simula noong ikaw
ay 21 taong gulang hanggang sa
pagkakaroon mo ng kapansanan.

Kung nagkaroon ka ng kapansanan sa
edad na 31 taon o mas matanda, ang
kailangang bilang ng mga kredito ay batay sa
iyong edad noong nagkaroon ka ng
kapansanan. Kailangan din na mayroon kang
5 taong katumbas na kredito (20 kredito) sa
loob ng pinakamalapit na 10 taon bago ka
nagkaroon ng kapansanan. Hindi kailangan
na mamamayan ka ng Estados Unidos para
maging marapat sa mga benepisyo, ngunit

kailangang pinahihintulutan ka ng batas na
magtrabaho sa Estados Unidos.

Sino Ang Maaaring Tumanggap Ng
Mga Benepisyo Para Sa Mga May
Kapansanan (Disability Benefits)

Ang benepisyo ay maaaring ipagkaloob sa
mga manggagawa at ilan sa mga miyembro
ng kanyang pamilya, kasama dito ang mga
sumusunod:
• Ang iyong anak na walang asawa at wala

pang 18 taong gulang, o 19 taong gulang
kung siya ay nag-aaral pa sa mataas na
paaralan.

• Ang iyong anak na walang asawa at
lampas na sa 18 taong gulang kung
nagkaroon siya ng kapansanan bago siya
umabot ng 22 taong gulang.

• Ang iyong asawa na may 62 taong gulang,
o mas matanda pa, o anuman ang edad
kung siya ang nag-aalaga sa iyong anak
na wala pang 16 taong gulang at
tumatanggap rin ng mga benepisyo.

Paano Mag-aplay Para sa mga
Benepisyo Para Sa Mga May
Kapansanan

Upang maging madali ang pag-aaplay,
maaari mong gamitin ang telepono, ang koreo
o maaari kang bumisita sa isa naming
tanggapan sa komunidad para makapag-
aplay.

Para mapabilis ang iyong aplikasyon,
makakatulong kung mayroon kang
impormasyon tungkol sa mga pangalan,

tirahan, numero ng telepono, petsa ng
pagpapagamot at uri ng paggamot na
tinanggap mula sa bawat doktor, klinika o
ospital para makuha namin ang kopya ng
iyong ulat na-medikal. Sa iyong
pakikipagpanayam sa amin, dapat na handa
kang pag-usapan ang iyong pinagtrabahuhan
sa nakalipas na 15 taon. Hihingan ka ng
kopya ng iyong W-2 para sa nakaraang taon,
o kung ikaw ay nagtatrabaho sa sarili (self-
employed), isang kopya ng iyong tala sa
pagbabayad ng buwis (Income Tax Return)
para sa nakaraang taon.

Sino Ang Magpapasiya Kung
Ikaw Ay May Kapansanan

Ipinadadala namin ang bahaging medikal ng
iyong aplikasyon sa Serbisyo sa Pagpapasiya
ng Kapansanan ng Estado (State Disability
Determination Service [DDS]). Mga may
karanasang tagapagsuri ang kumukuha ng
iyong mga ulat na medikal, sumusuri sa
impormasyon at magpapasiya sa iyong
aplikasyon. Kung kailangan nila ng
karagdagang impormasyon, maaaring
magtakda sila ng isang libreng pagsusuring
medikal para sa iyo.

Kailan Nagsisimula Ang Mga
Benepisyo

Kung ikaw ay napatunayang may
kapansanan, magsisimula ang iyong
benepisyo sa ikaanim na buong buwan
pagkaraan ng petsa na ipinakita ng
ebidensiya na nagsimula ang iyong
kapansanan.

Paano Makakatulong Ang Medicare

Makakakuha ka ng mga benepisyo ng
Medicare kung may 2 taon ka nang
tumatanggap ng benepisyo para sa mga may
kapansanan. Ang Medicare ay isang
programa ng pamahalaang Pederal ukol sa
segurong pangkalusugan para sa mga taong
may 65 taong gulang, o mas matanda, o para
doon sa mga may kapansanan. Maaari kang
tulungan nito sa pagbabayad ng iyong mga
gastos sa pagpapagamot sa doktor o sa
ospital.

Kung Hindi Ka Mapapahintulutan Para
Sa Seguridad Sosyal
Kung ikaw ay nag-aplay para sa benepisyo
para sa mga may kapansanan ng Seguridad
Sosyal (Social Security disability benefits)
pero wala kang sapat na kredito sa mga
trabahong sakop ng Seguridad Sosyal,
titingnan pa rin namin kung ikaw ay maaaring
tumanggap ng benepisyo para sa mga may
kapansanan sa ilalim ng programang
Suplementong Kitang Panseguridad
(Supplemental Security Income [SSI]).
Nagkakaloob ng sustento ang SSI sa mga
taong may kapansanan, bulag o may
65 taong gulang, o mas matanda, at walang
masyadong kinikita at mga ari-arian.

Hindi kailangang nakapagtrabaho ka noong
nagdaang panahon para makatanggap ng
SSI. Ang Social Security Administration ang
nangangasiwa sa parehong programang ito,
ngunit hindi nanggagaling sa buwis na Social
Security ang ipinangtutustos sa programang
SSI. Pareho ang pagpapasiya ukol sa iyong
kapansanan, ngunit may mga ibang
patakaran. Para sa karagdagang
impormasyon tungkol sa mga benepisyo para
sa mga may kapansanan sa ilalim ng SSI,
humingi ng factsheet na Supplemental
Security Income Benefits (Publication No.
05-10716).

Gaano Ka Katagal Makakatanggap Ng
Benepisyo Para Sa Mga May
Kapansanan

Patuloy kang makatatanggap ng benepisyo
para sa mga may kapansanan habang ikaw
ay may kapansanan at hindi
nakapagtatrabaho. Kung kayo ay
nagtatrabaho sa baitang na aming
sinasangalang na sapat, hindi ka ituturing na
may kapansanan at maaaring itigil ang iyong
mga benepisyo.

Gayunman, kung susubukan mong
magtrabaho habang mayroon ka pang
kapansanan, may mga natatanging
patakarang nagpapahintulot sa iyong patuloy
na tumanggap ng benepisyo hanggang sa
regular ka nang makapagtrabaho. Kasama
dito ang mga sumusunod:
• Panahon ng pagsubok na pagtatrabaho(trial

work period) — 9 na buwang hindi

maaapektuhan ng iyong kinikita ang iyong
pagtanggap ng benepisyo;

• Pinalawig na panahon ng pagiging karapat-
dapat (extended period of eligibility) —
36 na buwang maaari kang patuloy na
makatanggap ng benepisyo sa anumang
buwang mas mababa sa $780 ang iyong
kinita;

• Mga kabawasan sa gastos sa trabaho na
may kaugnayan sa inyong kapansanan
(deduction for impairment-related work
expenses) — Ang inyong mga gastos sa
trabaho na may kaugnayan sa inyong
kapansanan ay titimbangin sa
pagsasagawa ng suri ng inyong kinita at
pagpapasiyahan kung ito ay mahalaga o
hindi; at,

• Pagpapatuloy ng Medicare —
magpapatuloy ang inyong Medicare ng
39 buwan matapos ang inyong panahon ng
pagsubok na pagtatrabaho. Kung itinigil ang
inyong Medicare dahil sa inyong
pagtatrabaho, maaari ninyo itong
ipagpatuloy sa pamamagitan ng
pagbabayad ng buwanang hulog.
Para sa karagdagang impormasyon tungkol

sa mga pagganyak sa pagtatrabaho ng may
kapansanan, humiling lamang ng buklet na
Working While Disabled… How We Can Help
(Publication No. 05-10095).

Ang inyong kaso ay susuriin pana-panahon
para pagpasiyahan kung kayo ay mayroon
pang kapansanan. Ang kadalasan ng
pagsusuri ay batay sa pag-asa ng inyong
paggaling. Ang pagsusuri sa inyong kaso ay
maaaring gawin bawat 6 hanggang 18 buwan
kung inaasahang bubuti ang inyong
kondisyon, o bawat 7 taon kung hindi
inaasahang bubuti ang inyong kondisyon.

Para Sa Karagdagang Impormasyon

Bisitahin ang aming website sa www.ssa.gov
para sa mga sagot sa maraming katanungan
at para sa ibang mga serbisyo ng Seguridad
Sosyal na maaaring kailanganin mo. Maaari
kang humiling ng mga publikasyon at porma,
gamitin ang aming online Retirement and
Benefit Planners, humiling ng eNews, ang
aming libreng elektronikong balitang-liham,
at maaari ka rinng magharap ng pahayag
para sa pagreretiro online. Ang karamihan

sa aming mga serbisyo sa Internet ay
makukuha sa Ingles lamang. Maaari ninyo
kaming tawagan sa walang-bayad na
1-800-772-1213. Makakasagot kami ng mga
katanungan sa pamamagitan ng telepono
mula ika-7 ng umaga hanggang ika-7 ng gabi
sa mga araw ng trabaho at makakapagbigay
ng impormasyon sa pamamagitan ng
automated phone service 24 na oras sa isang
araw. Kung ikaw ay bingi o mahina ang
pandinig, maaari mong tawagan ang aming
numerong TTY, 1-800-325-0778 sa pagitan
ng ika-7 ng umaga at ika-7 ng gabi sa mga
araw ng trabaho.

Kung kailangan mo ng tagasalin ng
wika upang isagawa ang mga bagay na
nauukol sa Seguridad Sosyal, ipagkakaloob
namin ito nang libre kung hihilingin.
Mangyaring tumawag muna upang
matulungan ka ng isang taong marunong
magsalita ng iyong wika.

Iniingatan namin bilang kompidensiyal
ang lahat ng tawag—ginawa man ang mga ito
sa mga walang-bayad na numero sa isa sa
aming lokal na tanggapan. Gusto rin naming
tiyakin na tumatanggap kayo ng tumpak at
magalang na serbisyo. Iyan ang dahilan kung
bakit may pangalawang kinatawan ng
Seguridad Sosyal na sumusubaybay sa mga
papasok at papalabas na tawag sa telepono.


